
CRYNODEB

Cefndir a throsolwg

Mae’r prosiect ‘Dechrau’n Gadarn’ yn ceisio dod a'r hyn sydd yn cael ei ddysgu mewn
cymunedau ar hyd a lled Cymru ynghyd yn ymwneud &’r offer, y technegau a’r ymagweddau
sydd yn gallu gwneud y cyfnod pontio i’r ysgol gynradd mor hapus a didrafferth & phosibl i
blant a’u teuluoedd.

Ein nod yw gwneud hyn dros bedwar cyfnod: =~ ——n——n—
Tach ‘2'125 Chwef Maw'2—2EbriII Mai - Gorff ‘22 Awst - Hyd 22
Ysgolionyn ’ ;
Gweithdai gyda % Gweithdai W datblygu gv\\ll\:;;:lg:i:(:?d(;l:
phlant gydarhieni gweithgareddau

Mae’r adroddiad hwn yn crynhoi canfyddiadau o gyfnod cyntaf y prosi

Roedd 8/100'r
Ar draws 10 ysgol

g o)
Cymerodd 117 gynradd alleoliad ysgolionyn 25% o
oblantranyny blynyddoedd cynnar ardaloedd mwyaf
gweithdai gwahanol difreintiedig
Cymr
@©%@ ) ymru
o9

Elfennau allweddol i’'w dysgu
Mae dechrau’r ysgol yn ddigwyddiad mawr ym
mywydau plant ifanc a’u teuluoedd, gyda’r rhan fwyaf
o blant yn teimlo’n drist neu’n nerfus

Gartref, mae’n bwysig i rieni a gofalwyr gydnabod ochr

“Roeddwn ychydig yn nerfus ac yn
ofnus ...

ymarferol ac emosiynol dechrau’r ysgol

Roedd plant eisiau gwybod amy lle (gyda’i holl
arferion a’i reolau) am y bobl (disgyblion eraill ac ... oherwydd fy mod yn ofnus o’r plant eraill ...
athrawon) cyn iddynt ddechrau

Roedd plant hefyd yn awyddus i'r athrawon wybod
beth oeddent yn ei hoffi neu ddim yn ei hoffi
Dangosodd y plant hynny oedd wedi dechrau’r ysgol
yn ddiweddar ddymuniad a gallu i helpu eraill oedd ar

fin mynd trwy’r un cyfnod pontio

Cefndir

Pam ydyn ni’n canolbwyntio ar y cyfnod pontio i’r ysgol gynradd?

Mae’r cyfnod pontio i'r ysgol gynradd yn newid mawr ym mywydau plant a'u teuluoedd. Mae hefyd

yn gyfnod pwysig yn eu datblygiad cymdeithasol, emosiynol, ac addysgol.

| blant a theuluoedd sydd yn byw mewn tlodi, gellir dadlau mai dyma’r cyfnod pontio pwysicaf a
mwyaf heriol®. Mae cysylltiad sydd wedi ei hen sefydlu rhwng tlodi a chanlyniadau plant?2. Gall byw
mewn tlodi gael effaith negyddol ar ganlyniadau gwybyddol, cymdeithasol-ymddygiadol, ac iechyd
plant. Yn ei dro, mae prinder arian yn ei wneud yn llawer anoddach i rieni gynorthwyo eu plant. Mae
gan Gymru'r gyfradd uchaf o blant sydd yn byw mewn tlodi yn y DU3, sy’n ei wneud yn lle cymwys i

archwilio effaith tlodi ar y cyfnod pontio hwn ymhellach.

Mae’r cyfnod pontio i'r ysgol gynradd yn gyfle allweddol i rieni, ysgolion, lleoliadau’r blynyddoedd
cynnar, a phartneriaid y gymuned ehangach ddod ynghyd o amgylch plentyn. Gwyddom pan fydd y
cyfranogwyr hyn yn gweithio mewn partneriaeth, y gallant leddfu effaith tlodi a rhoi’r cyfle gorau i
blant*. Mewn cymunedau ar hyd a lled Cymru, mae ein partneriaid wedi bod yn rhoi ymagweddau
arloesol ar brawf i gynorthwyo plant a theuluoedd trwy’r newid pwysig hwn yn eu bywydau. Daeth
yn glir bod angen casglu a rhannu’r hyn sydd yn cael ei ddysgu ar draws ysgolion a chymunedau er
mwyn nodi’r hyn sydd yn bwysig i wneud y cyfnod pontio hwn mor hapus a didrafferth & phosibl.
Nod y prosiect yw bodloni’r angen yma. Trwy wneud hynny, mae gennym ddiddordeb arbennig yn
archwilio ymagweddau mewn ardaloedd o amddifadedd a lefelau tlodi plant uchel, lle gwyddom fod

plant a theuluoedd yn wynebu mwy o heriau.

Pam ydyn ni’n gwrando ar blant

Mae dau brif reswm pam yr ydym yn gwrando ar blant. | ddechrau, mae gan blant hawl i gael eu
clywed. Mae Erthygl 12 o Gonfensiwn y Cenhedloedd Unedig ar Hawliau’r Plentyn (UNCRC)> yn
datgan bod gan blant hawl i ddweud yr hyn ddylai ddigwydd yn eu barn nhw a chael eu clywed’. Mae
hawliau plant yn greiddiol i bopeth yr ydym yn ei wneud yn Achub y Plant. Mae symud pwer i blant a
theuluoedd a rhoi llais iddynt yn ganolog i’n strategaeth yn y DU®. Trwy'r gweithdai, rydym eisiau

1Hughes, C. (2015)The Transition to School. The Psychologist. Cyf. 28. tud.714-717
2Maholmes, V., & King, R. B. (Eds.). (2012). The Oxford handbook of poverty and child development. OUP USA.

3 https://gov.wales/relative-income-poverty-april-2019-march-2020

4 Goodall, J., Lewis, H., Clegg, Z. et a;... (2021). From relationships to partnerships. Llywodraeth Cymru.

5 https://www.unicef.org.uk/what-we-do/un-convention-child-rights/
6 https://www.savethechildren.org.uk/content/dam/gb/reports/scukstrategy20212.pdf


https://thepsychologist.bps.org.uk/volume-28/september-2015/transition-school
https://gov.wales/relative-income-poverty-april-2019-march-2020
https://hwb.gov.wales/professional-development/the-national-strategy-for-educational-research-and-enquiry-nsere/research-studies-on-the-impact-of-the-covid-19-pandemic-on-the-welsh-education-system/research-study-5/

hwyluso cyfranogiad plant yn y broses o wneud penderfyniadau mewn materion sy’n ymwneud

a nhw (e.e. dechrau’r ysgol). Mae Llywodraeth Cymru hefyd wedi cymryd yr awenau yn hyrwyddo
hawliau plant, gan seilio eu hymagwedd ar ymrwymiad i egwyddorion yr UNCRC’. Mae hawliau
plant wedi eu diogelu yng Nghyfraith Cymru yn unol 8 Mesur Hawliau Plant a Phobl Ifanc (Cymru)
2011, sydd yn tanlinellu’r ymrwymiad yng Nghymru i wrando ar blant. Mae hyn yn golygu sicrhau eu
bod yn cael cyfleoedd i fynegi eu safbwyntiau, eu teimladau a’u dymuniadau, a bod eu safbwyntiau’n

cael eu hystyried, a’'u cymryd o ddifrif, yn arbennig mewn penderfyniadau sy’n effeithio arnyn nhw.

Yn ail, mae’'n gwneud synnwyr i wrando ar blant; er mwyn deall y ffordd orau o’u cynorthwyo trwy’r
cyfnod pontio hwn, mae angen i ni ofyn i blant beth sydd yn bwysig iddyn nhw. Dyma pam mai
sylfaen y prosiect hwn yw cyfres o weithdai gyda phlant sydd ar fin dechrau neu wedi dechrau’r
ysgol gynradd yn ddiweddar. Mae gweddill yr adroddiad hwn yn amlinellu’r ffordd yr ydym wedi

gwrando ar blant a'r hyn y gwnaethant ddweud wrthym.

Trosolwg o'r ymchwil

Mae’r adran hon yn amlinellu’n fras ein methodoleg ar gyfer y prosiect ymchwil cyffredinol cyn
canolbwyntio’n fwy penodol ar y gweithdai gyda phlant. Mae mwy o fanylion ar gael yn yr atodiad ar
gyfer y rheiny sydd & diddordeb yn strwythur y gweithdai eu hunain. Trwy’r ymchwil hwn rydym yn

ceisio archwilio’r cwestiwn canlynol:

e Pa offer, technegau, ac ymagweddau all gynorthwyo'r cyfnod pontio i'r ysgol gynradd ar gyfer

plant yng Nghymru?

Wrth ateb y cwestiwn hwn, mae gennym ddiddordeb arbennig mewn ymagweddau all gynorthwyo’r
cyfnod pontio hwn ar gyfer plant sydd yn byw mewn ardaloedd o amddifadedd uchel a thlodi

cymharol.

Er mwyn ein galluogi i archwilio’r cwestiwn ymchwil, mae ein hymchwil wedi ei rhannu dros bedwar

cyfnod allweddol, bob un yn rhoi gwybodaeth sydd yn llywio’r cyfnod dilynol.

Ffigur 1 - Trosolwg o bedwar cyfnod yr ymchwil

7 https://gov.wales/childrens-rights-in-wales

Tach ‘21 - Chwe Maw - Ebrill W METS(E a2 Awst - Hd 22
22 % 22 Ysgolionyn ]» i

Gweithdai gyda Gweithdai datblygu Gwerthusiad o'r
phlant gyda rhieni gweithgareddau gweithgareddau

Y sylfaen ar gyfer y gwaith ymchwil hwn yw cyfres o weithdai gyda phlant sydd ar fin dechrau, neu
wedi dechrau’r ysgol gynradd yn ddiweddar. Archwiliodd y gweithdai hyn eu profiadau a’u
safbwyntiau am ddechrau’r ysgol. Bydd canfyddiadau’r gweithdai wedyn yn llywio gweithdai gyda
rhieni plant sydd ar fin dechrau, neu wedi dechrau’r ysgol gynradd yn ddiweddar. Ym Mawrth ac
Ebrill 2022, bydd y gweithdai hyn yn archwilio safbwyntiau a phrofiadau rhieni o’u plant yn
dechrau’r ysgol, gan ganolbwyntio ar yr hyn y gellir ei wneud mewn ysgolion a chymunedau

ehangach i sicrhau bod y cyfnod pontio hwn mor hapus a didrafferth a phosibl.

Bydd canfyddiadau’r gweithdai gyda phlant a rhieni wedyn yn cael eu cyfuno a’u rhannu gydag
ysgolion partner a lleoliadau’r blynyddoedd cynnar ar draws Cymru i’'w galluogi i ddatblygu
gweithgareddau pontio ar gyfer haf 2022. Bydd y gweithgareddau hyn yn cael eu gwerthuso gan
Brifysgol Abertawe, a disgwylir i’r canfyddiadau gael eu cyhoeddi a’u rhannu yn nhymor yr Hydref
2022.

Cymerodd 117 o blant ar draws 10 ysgol a lleoliad y blynyddoedd cynnar gwahanol ranyny
gweithdai, yn cynnwys 30 mewn lleoliadau meithrin neu’r blynyddoedd cynnar, 57 yn y dosbarth
derbyn, 25 ym mlwyddyn un, a 5 ym mlwyddyn dau. Mae Ffigur 3 (isod) yn rhoi trosolwg o’'r
cyfranogwyr a gymerodd ran a safleoedd yr astudiaeth ar gyfer y gweithdai hyn. Roedd 8 allan o 10
o’r ysgolion neu’r lleoliadau blynyddoedd cynnar hyn yn 25% o'r ardaloedd mwyaf difreintiedig yng
Nghymru®, gyda 6 allan 0 10 yn y 10% mwyaf difreintiedig. Ar gyfartaledd, roedd 39% o’r plant yn yr
ysgolion cynradd a gymerodd ran yn gymwys am brydau ysgol am ddim?, yn cynyddu i 62% mewn un

ysgol.

Ffigur 3 - Trosolwg o’r cyfranogwyr ac ardaloedd yr astudiaeth

8 Cyfeiriad at raddfa gyffredinol Mynegai Amddifadedd Lluosog Cymru (2019) o ardal gynnyrch ehangach is lle mae’r ysgol
neu'’r lleoliad blynyddoedd cynnar wedi ei leoli.
? Ystadegau Prydau Ysgol Am Ddim Llywodraeth Cymru, 2021



https://statswales.gov.wales/Catalogue/Education-and-Skills/Schools-and-Teachers/Schools-Census/Pupil-Level-Annual-School-Census/Provision-of-Meals-and-Milk/pupilseligibleforfreeschoolmeals-by-school-year

Cymerodd 117 Ar draws 10 ysgol
oblantranyny gynradd a lleoliad Roedd 8/1000 |
gweithdai blynyddoedd ysgolion yn 25% o'r
cynnar gwahanol ardaloedd mwyaf
® difreintiedig yng
0"g ® Nghymru

CANFYDDIADAU: PROFIADAU PLANT

Diwrnod cyntaf: Mae’n beth mawr

“Mae rhai yn hapus i ddechrau’r
ysgol ...

Gofynnwyd i blant sut mae’n teimlo i ddechrau’r ysgol gynradd. Roedd rhai plant yn canolbwyntio ar
eu profiadau eu hunain, gydag eraill yn canolbwyntio ar y ffordd y mae plant eraill yn debygol o
deimlo. Ar y cyfan, roedd ymatebion y plant yn pwysleisio bod hwn yn ddigwyddiad arwyddocaol yn

eu bywydau ifanc.

Roedd y rhan fwyaf o blant yn teimlo’n drist neu’n nerfus am ddechrau’r ysgol. Efallai nad yw hyn yn
syndod gan fod hwn yn gyfnod mor arwyddocaol o newid yn eu bywydau. Yn eu hymatebion, roedd

y plant oedd yn drist neu’n nerfus am ddechrau’r ysgol yn canolbwyntio’n bennaf ar bwy a beth yr

oeddent yn ei adael ar 6l.

“Yn drist am fy mod eisiau aros
gartref”

Fe wnaeth lleiafrif o blant oed meithrin ganolbwyntio hefyd ar ofnau am fynd i’r ysgol. Thema
gyffredin gyda phlant oedd eisoes wedi dechrau’r ysgol oedd eu bod yn hapus nawr am eu bod wedi

gwneud ffrindiau ac yn mwynhau'r ysgol.

“Roeddwn ychydig yn nerfus ac yn
ofnus ...

... am fy mod ofn y plant eraill ...
... rwy’n teimlo’n hapus nawr ...

... am fy mod wedi cwrdd a fy ffrindiau i gyd.”

Er bod y rhan fwyaf o blant yn teimlo’n drist neu’n nerfus am ddechrau’r ysgol, dywedodd mwyafrif
helaeth eu bod yn hapus ac yn llawn cyffro, hyd yn oed bod rhai hefyd yn cydnabod rhywfaint o
bryder. Yn hytrach na chanolbwyntio ar yr hyn yr oeddent yn ei adael, yn lle hynny, roedd y plant
hyn yn canolbwyntio’n bennaf ar yr hyn yr oeddent yn mynd i'w wneud a’r pethau cyffrous yr

oeddent yn mynd i’'w gwneud.

“Roeddwn yn

teimlo’n hapus” .. Mami’n dod 4 fi i’r ysgol ..
... ond yn drist i adael Mami.”

Mae’'n bwysig amlygu yma bod nifer fach o blant yn siarad o’u profiadau blaenorol and roedd eu
hymatebion yn dangos y gallent fod yn cofio eu diwrnod cyntaf yn fwy cadarnhaol. Er enghraifft,
nododd un plentyn yr holl ffrindiau yr oeddent wedi eu gwneud yn yr ysgol fel rheswm pam yr
oeddent yn llawn cyffro i ddechrau. Fodd bynnag, mae hyn yn atgyfnerthu’r canfyddiadau yn nes
ymlaen sydd yn dangos bod dod i adnabod disgyblion eraill ac athrawon cyn dechrau’r ysgol yn
hanfodol i leddfu pryder ac ansicrwydd. Mae'r ddwy adran nesaf yn canolbwyntio ar feddyliau a

phrofiadau plant o ddod yn barod gartref ac o fynd i’r ysgol am y tro cyntaf.

Gartref

Ceisiodd y gweithdai hyn archwilio’r hyn y mae plant yn credu y gellir ei wneud gartref i'w helpu i
baratoi ar gyfer dechrau’r ysgol. Yn fras, amlygodd ymatebion y plant ddwy ochr i baratoi gartref; yr

ochr faterol, a’r ochr emosiynol.

Yr ochr faterol

“Bydd gen i ginio yn fy ngwarbac ...
..a theganau a dwr ..

... a gwaith cartref ac ysgrifennu!”

Pan ofynnwyd iddynt beth oeddent yn mynd i fod ei angen wrth ddechrau’r ysgol, canolbwyntiodd y
rhan fwyaf o blant ar yr eitemau materol yr oeddent yn teimlo eu bod eu hangen. Yn fwyaf cyffredin,
canolbwyntiodd y plant ar eitemau sydd yn gysylltiedig a'r ysgol fel bocsys bwyd, gwarbaciau,
esgidiau newydd a dillad ysgol. Mae amlygrwydd eitemau materol yn ymatebion plant yn ein
hatgoffa o’'r costau amrywiol sydd yn gysylltiedig & dechrau’r ysgol a'r pwysau ychwanegol all fod ar
rieni i sicrhau bod gan eu plant yr holl eitemau hyn. | rieni sydd yn profi tlodi, mae’r pwysau yma'n
debygol o fod yn fwy fyth. Ni chafodd cost ariannol dechrau’r ysgol ei archwilio gyda phlant ond

mae’n destuny gellir ei archwilio ymhellach mewn gweithdai gyda rhieni.

Ffigur 4: Darluniau plant o weithdai amrywiol yn canolbwyntio ar yr hyn y mae plant ei angen cyn iddynt ddechrau’r ysgol

Cymerwyd gan athrawon mewn ysgolion partner lleol

Yr ochr emosiynol
“Nid oeddwn eisiau mynd i’r ysgol ...

... ond mae cwtsh yn helpu”

Yn ogystal ag amlygu ochr faterol dechrau’r ysgol, roedd ymatebion y plant yn canolbwyntio hefyd
ar yr ochr emosiynol. Yn arbennig, amlygodd y plant bwysigrwydd rhieni a gofalwyr yn cydnabod
pwysigrwydd y digwyddiad mewn ffordd gadarnhaol a chefnogol. Roedd hyn yn dod i’'r amlwg mewn
sawl ffordd wahanol yn cynnwys anrhegion, pethau braf, cysur, a siarad am yr hyn yr oeddent yn

mynd i'w wneud, neu wedi ei wneud yn yr ysgol.

Yn ogystal & bod yn beth mawr i blant, roedd yn amlwg hefyd bod hwn yn amser emosiynol i rieni.
Amlygodd nifer fach o blant bod eu rhieni wedi bod yn drist pan wnaeth eu plant ddechrau’r ysgol.
Bydd effaith emosiynol plant yn dechrau’r ysgol yn cael ei archwilio ymhellach mewn gweithdai

gyda rhieni.

Yn yr ysgol

Ceisiodd y gweithdai hyn hefyd archwilio’r hyn yr oedd plant yn credu y gellir ei wneud yn yr ysgol
i'w helpu i ymgartrefu. Mae’r adran ganlynol yn archwilio eu safbwyntiau ymhellach. | ddechrau,
mae’'n ddefnyddiol amlinellu’n fras eu profiad o’r cyfnod pontio i’r ysgol. Amlygodd plant oedd heb
ddechrau’r ysgol eto eu profiad o’'r cyfnod pontio i'r ysgol. Amlygodd plant oedd heb ddechrau’r
ysgol eto sawl pryder gwahanol oedd naill ai’n ymwneud a'r gofod ffisegol newydd y byddent yn

mynd i mewn iddo, y rheolau a’r drefn wahanol, neu’r bobl newydd y byddent yn dod ar eu traws.

“Gallai’r clychau mawr frifo fy nghlustiau”

“0s bydd rhywun yn fy nharo neu ddim yn chwarae’n neis”

Yn ddiddorol, amlygodd y plant hynny oedd wedi dechrau’r ysgol yn ddiweddar mai'r prif bethau
cadarnhaol wrth fynd i’r ysgol oedd y bobl hyn oedd yn newydd yn flaenorol, oedd bellach yn
ffrindiau ac yn athrawon y gellir ymddiried ynddynt. Yn ei dro, roedd y man newydd a brawychus
blaenorol wedi dod yn gysylltiedig 4 gweithgareddau cadarnhaol a hwyliog. Mae’r canfyddiadau hyn
yn atgyfnerthu gwerth gweithgareddau pontio i leddfu rhai o’r pryderon sydd gan blant am yr ysgol
trwy eu galluogi i ddatblygu perthynas gydag athrawon a phlant eraill, a dod i adnabod eu
hamgylchedd newydd cyn iddynt ddechrau.

“Rwy’n hoff iawn o fy athro”
“Rwy’n hoffi’r merched i gyd a rhai o’r bechgyn”

CANFYDDIADAU: SAFBWYNTIAU PLANT

Mae’r adran hon yn edrych yn fanylach ar safbwyntiau plant o’r hyn y gellir ei wneud gartref, ac yn

yrysgol, i'w helpu i gael dechrau hapus. Mae ymatebion plant wedi cael eu rhannu’n ‘beth ddylai

plant ei wybod’ a ‘beth ddylai athrawon ei wybod’, cyn yr adran olaf sydd yn amlygu’r empathi tuag at

eraill oedd yn bresennol ar draws ymatebion y plant.

Beth ddylai plant ei wybod?

Fe wnaethom ofyn beth mae angen i blant wybod pan maent yn dechrau’r ysgol. Pwysleisiodd y
plant bwysigrwydd adnabod y lle ac adnabod y bobl. Mewn perthynas ag adnabod vy lle,
pwysleisiodd y plant yn arbennig bwysigrwydd dod i adnabod amgylchedd ffisegol yr ysgol, yn
ogystal &’r rheolau a’r drefn. Er y gallai plant fod wedi cael rhywfaint o brofiad o reolau a threfn yn
llecliadau’r blynyddoedd cynnar, mae'r rhain yn debygol o ddod yn fwy ffurfiol wrth iddynt
ddechrau yn yr ysgol gynradd.

“Dangos i ni ble mae’r tai hach”

“Mae hi angen gwybod heth sydd yn mynd i ddigwydd”

“Maen nhw angen gwybod i eistedd yn dda”

Mewn perthynas ag adnabod y bobl, roedd y rhan fwyaf o’r plant oedd eisoes wedi dechrau’r ysgol
yn teimlo y dylai plant wybod bod athrawon a disgyblion eraill yn gymwynasgar ac yn neis. Roedd
hyn yn dangos empathi a dealltwriaeth o bryderon plant eraill ac roedd yn bresennol ar draws
ymatebion y plant. Cafodd pwysigrwydd dod i adnabod athrawon a disgyblion eraill ymlaen llaw ei
gryfhau ymhellach gan ymatebion plant oedd wedi ymgysylltu 3 gweithgareddau pontio cyn
dechrau’r ysgol. Fodd bynnag, roedd effaith y pandemig wedi golygu bod llawer o ysgolion wedi cael
eu gorfodi i gynnal gweithgareddau pontio i ffwrdd o adeilad yr ysgol. Mae’r canfyddiadau hyn yn
awgrymu y gallai cynnal gweithgareddau yn yr ysgol fod yn arbennig o werthfawr yn helpu plant i

ddod i adnabod eu hamgylchedd newydd cyn iddynt ddechrau.

Beth ddylai athrawon ei wybod?
“Maent angen gwybod fy mod yn caru mathemateg ...

... wyt ti eisiau i mi ddweud wrthyt y sym yma rwyf yn ei wybod?”

Yn ogystal & gofyn beth mae plant angen ei wybod, fe wnaethom hefyd ofyn beth ddylai athrawon ei
wybod am blant pan maent yn dechrau’r ysgol. Yn eu hymatebion, canolbwyntiodd y plant yn bennaf
ar eu hoffterau, y pethau y maent yn eu hoffi a ddim yn eu hoffi. Trwy wneud hynny, fe wnaethant
drafod gweithgareddau (fel lliwio neu dynnu llun) a phynciau (fel mathemateg a chelf), ond fe
whnaethant hefyd drafod eu hoffterau yn ymwneud &’r ffordd y mae pobl yn rhyngweithio & nhw. Er
ei fod yn bwysig i ysgolion (ac athrawon) wybod am gyfnod datblygiad plant wrth iddynt ddechrau’r
ysgol gynradd, mae’r canfyddiadau hyn hefyd yn amlygu pwysigrwydd cymryd yr amser i ddod i
adnabod plant trwy ddeall eu hoffterau, yn arbennig yn ymwneud &'r ffordd y maent yn hoffi

rhyngweithio gyda phobl eraill.

“Rwyf angen rhywun i chwarae gyda fi”

“Rwy’n teimlo’n drist pan nad yw pobl yn gwrando arnai”

Dymuniad i helpu

Trwy gydol y gweithdai, dangosodd y plant a gymerodd ran deimlad cryf o empathi tuat at eu
cyfoedion. Roedd hyn yn arbennig o glir pan ofynnwyd i’r rheiny oedd eisoes wedi dechrau’r ysgol
sut byddent yn helpu plentyn oedd a fin dechrau. Yn eu hymatebion, fe wnaethant ddangos
dealltwriaeth o arwyddocad y digwyddiad trwy nodi’r emosiynau yr oedd y plant hyn yn debygol o
fod yn eu teimlo. Fel yr amlygwyd yn ffigur 5 (isod), fe wnaethant wedyn ddangos dymuniad i helpu’r

plant hyn, gyda rhai eisiau dangos hoffter tuag atynt ac eraill yn mynegi dymuniad i ddangos trefn a

gweithgareddau eu hysgol newydd i’r plant hyn. Mae’r canfyddiadau hyn yn dangos y gallai fod rél i
ddisgyblion presennol yn cynorthwyo disgyblion newydd i bontio i’r ysgol gynradd. Mae hyn yn

arbennig o wir wrth ystyried pwysigrwydd adnabod y lle a’r bobl i bontio i mewn i'r ysgol.

Ffigur 5: Lluniau plant yn cynnig cyngor i blant sydd ar fin dechrau’r ysgol (gyda chapsiynau ychwanegol wedi eu hychwanegu
gan athrawon gan ddefnyddio geiriau’r plant)

Cymerwyd gan athrawon mewn ysgol bartner leol

CASGLIADAU

Mae’r adroddiad hwn wedi crynhoi’r prif ganfyddiadau o gyfres o weithdai gyda phlant 3 - 7 oed
yng Nghymru. Archwiliodd y gweithdai brofiadau plant o ddechrau’r ysgol gynradd, yn ogystal &’u

safbwyntiau ar y ffordd orau o’u cynorthwyo gyda’r cyfnod pontio pwysig hwn.

Dechreuodd yr adroddiad trwy roi cefndir i’r prosiect a throsolwg o'r ymagwedd fethodolegol. |
ddechrau, canolbwyntiodd yr adran ganfyddiadau ar brofiadau plant a dechreuodd trwy ein
hatgoffa bod hwn yn gyfnod pwysig iawn ym mywydau y bobl ifanc hyn a’u teuluoedd. Dywedodd
[lawer o blant eu bod yn hapus am ddechrau’r ysgol. Fodd bynnag, nododd y rhan fwyaf o blant eu
bod yn teimlo’n drist neu’n nerfus. Yn hytrach nag edrych ymlaen at y pethau cyffrous y gallem eu
gwneud yn yr ysgol, roeddent yn lle hynny yn canolbwyntio ar adael eu rhieni a’u cartref. Mae’r
canfyddiadau hyn yn awgrymu y gall dod i adnabod yr ysgol ymlaen llaw leddfu’r pryder a’'r

ansicrwydd yr oedd llawer yn ei deimlo.

Yna canolbwyntiodd yr adroddiad ar brofiadau plant o’r cyfnod pontio i’r ysgol gynradd pan
oeddent gartref, ac yn yr ysgol. Gartref, pwysleisiodd y plant amlygrwydd ochr faterol dechrau’r
ysgol gyda dillad ac eitemau newydd yn arbennig o gysylltiedig &'r cyfnod pontio hwn. Bydd y
pwysau ariannol a allai ddod o ganlyniad i hyn yn cael ei archwilio ymhellach mewn gweithdai gyda
rhieni yn ystod cam nesaf y prosiect. Amlygodd plant hefyd ei fod o gymorth pan oedd rhieni a
gofalwyr yn cydnabod pwysigrwydd dechrau’r ysgol a gwerth cynnig sicrwydd emosiynol iddynt yn
ystod y cyfnod hwn. Yn yr ysgol, amlygodd plant oed meithrin nifer o bryderon gwahanol oedd naill
ai’'n gysylltiedig &'r gofod ffisegol newydd yr oeddent yn mynd i mewn iddo neu’r bobl newydd yr
oeddent yn mynd i'w cyfarfod. Mewn gwrthgyferbyniad, amlygodd plant hyn bod y bobl hyn oedd yn
newydd yn flaenorol, bellach yn ffrindiau ac yn athrawon yn gellid ymddiried ynddynt a bod y man

newydd a brawychus blaenorol wedi dod yn gysylltiedig 4 gweithgareddau cadarnhaol a hwyliog.

Datblygodd adran nesaf yr adroddiad y profiadau hyn er mwyn gofyn i blant am eu safbwyntiau am
yr hyn fyddai o gymorth i wneud y pontio i’r ysgol mor hapus a didrafferth a phosibl. Pwysleisiodd
ymatebion plant bwysigrwydd dod i adnabod y lle (gyda’i drefn a’i holl reolau) a’r bobl (yr athrawon
a’r disgyblion) ymlaen llaw. Yn eu tro, pwysleisiodd y plant bwysigrwydd athrawon yn dod i'w
hadnabod fel unigolion trwy ddeall eu hoffterau. Dath yr adran hon i ben trwy amlygu cryfder
empathi ymysgy plant oedd wedi cymryd rhan a gofynnwyd a oedd rél i ddisgyblion presennol yn
tywys disgyblion newydd trwy’r cyfnod pontio hwn.

Camau nesaf

Mae’r canfyddiadau hyn yn darparu’r sylfaen hanfodol ar gyfer gweddill y prosiect ‘Dechrau’n

Gadarn’. Galluogi ysgolion i seilio eu gweithgaredau ar safbwyntiau plant sydd ar fin dechrau’r ysgol

neu sydd wedi gwneud hynny yn ddiweddar. Caiff canfyddiadau’r adroddiad hwn eu defnyddio
hefyd i lywio gweithdai gyda rhieni yn ystod Gwanwyn 2022. Bydd canfyddiadau o weithdai gyda
phlant a rhieni wedyn yn cael eu cyfuno a’u rhannu gydag ysgolion partner a lleoliadau’r
blynyddoedd cynnar ar draws Cymru i’'w galluogi i ddatblygu gweithgareddau pontio ar gyfer haf
2022. Bydd y gweithgareddau hyn wedyn yn cael eu gwerthuso gan Brifysgol Abertawe, a disgwylir
i'r canfyddiadau gael eu cyhoeddi a’u rhannu yn nhymor yr Hydref 2022.

9

Trwy’r gweithdai gyda phlant, ceisiwyd archwilio tri chwestiwn allweddol:

e Beth mae plant yn credu y gellir ei wneud gartref i’'w helpu i baratoi ar gyfer dechrau’r ysgol?
e Beth mae plant yn credu y gellir ei wneud yn yr ysgol i'w helpu i deimlo’n gartrefol?

e Beth mae plant yn credu bod angen iddyn nhw ei wybod am yr ysgol cyn eu diwrnod cyntaf?

Cynhaliwyd y gweithdai hyn rhwng Tachwedd 2021 a Chwefror 2022 mewn ysgolion a lleoliadau
meithrin. Hwyluswyd y gweithdai gan gyfuniad o athrawon cyfarwydd ac arbenigwyr y blynyddoedd
cynnar, gyda chymorth staff Achub y Plant yn aml. Defnyddiwyd ymagwedd sydd yn canolbwyntio
ar y plentyn wedi ei theilwra ar gyfer y blynyddoedd cynnar am ei bod yn gwella sgiliau meddwl a
chyfathrebu, yn cynyddu hyder a hunan-barch, ac yn rhoi cyfleoedd i ddatblygu addysg plant trwy
ymchwilio ac archwilio syniadau. Rhoddwyd adnoddau cadarnhaol i'r plant i greu syniadau a
thrafodaeth gan sicrhau cyfleoedd i blant yn y blynyddoedd cynnar gymryd rhan ystyrlon mewn
meysydd allweddol o’u bywydau (dechrau’r ysgol). Yn eu tro, defnyddiwyd amrywiaeth o
weithgareddau i archwilio’r cwestiynau ymchwil yn cynnwys trafodaethau grwp, gemau pleidleisio a
thynnu lluniau. Cafodd profiadau a safbwyntiau plant eu cyfleu trwy wneud nodiadau manwl.
Cofnodwyd y nodiadau hyn ar 61 hynny er mwyn cael eu dadansoddi. Cymerwyd copiau o unrhyw
gynnyrch o’r gweithdai, fel lluniau, gan yr hwyluswyr. Ysgrifennwyd capsiynau i ddisgrifio cynnyrch
gweledol fel lluniau a chafodd unrhyw wybodaeth ysgrifenedig ei hymgorffori air am air i mewn i
nodiadau gweithdy. Yna cynhaliwyd dadansoddiad thematig o nodiadau a chapsiynau’r gweithdai i
nodi themau cyffredin ar draws ymatebion y plant. Er mwyn sicrhau bod y gweithdai hyn yn cael eu
gwneud mewn ffordd ddiogel, foesegol a chynhwysol, cafwyd cymeradwyaeth foesegol trwy

Bwyllgor Gwerthuso a Moeseg Ymchwil Achub y Plant.

Ffigur 2: Lleoliad gweithdy yn barod i blant gyraedd

Cymerwyd gan athro meithrin partner lleol

